
				এই পাতাটির মুদ্রণ সংশোধন করা প্রয়োজন। 
\Lස অবাকৃপুরদর্শন ।
যাহা ছিল তাহাও তিনি পকেট হইতে বাহির করিয়া দেখাইলেন। দেখিলাম, এক অদ্ভুত গোলাকৃতি বস্তু, অৰ্দ্ধেক রৌপ্যময় ও অপর অৰ্দ্ধেক এক প্রকার স্বচ্ছ পদার্থে আবৃত। স্বচ্ছপদার্থের নিম্নে ধারে ধারে কতক গুলি চমৎকার অক্ষর গোলাকারে অঙ্কিত রহিয়াছে । আমরা অক্ষর গুলি স্পর্শ করিতে গেলাম ; কিন্তু ঐ পদার্থে আমাদের হস্ত বাৰিয়া গেল। তিনি ঐ অদ্ভুত যন্ত্র আমাদের কর্ণের নিকট ধরিবণমাত্র উহা ক্রমাগত বারিষন্ত্রের ন্যায় শব্দ করিতে লাগিল । আমরা বিবেচনা করিলাম, যে ইহা কোন এক অজ্ঞাতপূর্ব্ব জীব, কিম্বা কোন দেবতা যাহাকে তিনি পূজাকরিরা থাকেন । আমরা র্তাহাকে দেবতাই স্থির করিলাম ; কেননা তিনি বলিলেন, ইহার পরামর্শ ভিন্ন আমি কেশন কার্য্যই করি না । আমার জীবনের প্রত্যেক কার্য্যের সময়, ইহাই বলিয়া দেয়। অপর পকেটে, একটা থলেতে কতকগুলি মোট মোটা প্রকাও পীতবর্ণের ধাতু ছিল। ঐ ধাতু যদি সুবর্ণ হয়, তবে অবশ্যই বহুমূল্য পদার্থ হইবে।
এইরূপে আমরা, মহারাজের আজ্ঞামতে, নরপর্ব্বতের সমুদায় পকেট অন্বেষণ করিলাম। আমরা তাহার কটাদেশে একটা কটিবন্ধ দেখিলাম। উছা চর্ম্মনির্ম্মিত। বোধ হুইল যে এক বৃহৎ জীবের চর্যদ্বারা নির্ম্মিত হুইয়াছে। বাম পার্শ্বে, ঐ কটিবন্ধ হইতে এক খানি তরবারি বুলিতে

